
2019-cu il ərzində ixrac edilən 
qeyri-neft sektoruna aid malların 
siyahısına isə pomidor (189,3 mil-
yon ABŞ dolları) liderlik edib. Bu 
siyahıda qızıl (sikkə kəsilməsində 
istifadə olunmayan, digər emal 
olunmamış formalarda – 172,4 
milyon ABŞ dolları) ikinci və qabığı 
təmizlənmiş meşə fındığı (124,2 
milyon ABŞ dolları) üçüncü olub. 

Ümumiyyətlə, 2019-cu ildə 
meyvə-tərəvəz ixracı 605,8 milyon, 
plastmas və onlardan hazırlanan 
məmulatların ixracı 179,4 milyon, 
alüminium və ondan hazırlanan 
məmulatların ixracı 128 milyon, 
pambıq lifi ixracı 124 milyon, kim-
ya sənayesi məhsullarının ixracı 
102,9 milyon, elektrik enerjisinin 
ixracı 76,8 milyon, qara metallar və 
onlardan hazırlanan məmulatların 
ixracı 57,6 milyon, pambıq ipliyi 
ixracı 30,2 milyon, şəkər ixracı 
26,9 milyon, alkoqollu və alkoqol-
suz içkilərin ixracı 23,7 milyon ABŞ 
dolları təşkil edib.

2018-ci illə müqayisədə 2019-
cu ildə pambıq lifinin ixracı 54 
faiz, plastmas və onlardan hazır-
lanan məmulatların ixracı 51 faiz, 
alkoqollu və alkoqolsuz içkilərin 
ixracı 46 faiz, kimya sənayesi 
məhsullarının ixracı 32 faiz, pam-
bıq ipliyinin ixracı 27 faiz, elektrik 
enerjisi ixracı 17 faiz, alüminium 
və ondan hazırlanan məmulatların 
ixracı 14 faiz, şəkər ixracı 8 faiz, 
meyvə-tərəvəzin ixracı 8 faiz artıb.

2019-cu ilin dekabr ayında 
isə qeyri-neft sektoru üzrə ixrac 
173 milyon ABŞ dolları təşkil 
edib. 2018-ci ilin dekabr ayı ilə 

müqayisədə 2019-cu ilin dekabr 
ayında qeyri-neft sektoru üzrə ixrac 
16 milyon ABŞ dolları və ya 10 faiz 
artıb. 2019-cu ilin dekabr ayında 
qeyri-neft-qaz məhsulları ən çox 
Rusiyaya (68,3 milyon ABŞ dolları), 
Türkiyəyə (38,4 milyon ABŞ dol-
ları), İsveçrəyə (15,1 milyon ABŞ 
dolları), Gürcüstana (8,5 milyon 
ABŞ dolları) və Özbəkistana (6,7 
milyon ABŞ dolları) ixrac edilib.

2019-cu ilin dekabr ayında 
qeyri-neft sektoru üzrə ixracda 
pomidor (22,6 milyon ABŞ dolları) 

birinci, xurma (20,1 milyon ABŞ 
dolları) ikinci, pambıq mahlıcı (14,9 
milyon ABŞ dolları) üçüncü yerdə 
qərarlaşıb.

 “İxrac İcmalı”nın yanvar sa-
yında qeyri-neft sektoru üzrə əsas 
ixracatçı subyektlərin reytinqi də 
verilib. 2019-cu ilin yanvar-dekabr 
ayları üzrə hazırlanan qeyri-dövlət 
ixracatçı subyektlərin reytinqində 
ilk onluqda aşağıdakı subyektlər 
təmsil olunurlar: "Azərbaycan 
İnterneyşnl Mayninq Kompani 
Limited Şirkəti"nin Azərbaycan 
Respublikasındakı nümayəndəliyi, 
“Socar Polymer” MMC, "MKT İs-
tehsalat Kommersiya" MMC, "Nine 
Climate" MMC, "Global Export 

Fruits" MMC, “Sun Food" MMC, 
"Natural Fruit" MMC, "Baku Steel 
Company", "Azərbaycan Şəkər 
İstehsalat Birliyi " MMC, "P-Aqro" 
MMC.

Qeyri-neft sektoru üzrə ixrac 
əməliyyatlarında iştirak edən 
dövlətə məxsus şirkətlərin siya-
hısına isə ARDNŞ-nin “Marketinq 
və İqtisadi Əməliyyatlar İdarəsi” 
başçılıq edir. Daha sonra bu 
siyahıda aşağıdakı şirkətlər təmsil 
olunurlar: "Azəralüminium" MMC, 

"Azergold" QSC, "Azərenerji" 
ATSC, "Azərbaycan Hava Yolları" 
QSC, "Azərpambıq Aqrar Sənaye 
Kompleksi" MMC, “CTS-Agro” 
MMC, "Azərtütün Aqrar Sənaye 
Kompleksi" MMC, "Azərikimya" İB, 
"Bakı Neft Maşınqayırma Zavodu" 
TASC.

“İxrac İcmalı”nda həm də 
xidmət ixracının statistik rəqəmləri 
göstərilib. 2019-cu il ərzində 
“Azərkosmos” ASC tərəfindən dün-
yanın 27 ölkəsinə 43,4 milyon ABŞ 
dolları dəyərində xidmət (peyk 
telekommunikasiya xidmətləri və 
optik peyk xidmətləri) ixrac edilib.

“Azərkosmos” ASC-nin xidmət 
ixracından əldə etdiyi gəlir onun 

ümumi gəlirlərinin 88 faizini təşkil 
edib. 2019-cu ilin dekabr ayında 
isə “Azərkosmos” ASC dünyanın 
22 ölkəsinə 2,9 milyon ABŞ dolları 
dəyəri xidmət ixrac edib. 2018-
ci illə müqayisədə 2019-cu ildə 
“Azərkosmos” ASC-nin xidmət 
ixracı 70 faiz artıb.

“Azərkosmos” ASC-nin 2018-
ci il ərzində xidmət ixracı həyata 
keçirdiyi əsas ölkələr Fransa, ABŞ, 

Birləşmiş Krallıq, Malayziya, BƏƏ 
və digərləridir.

Eyni zamanda “İxrac 
İcmalı”nda məlumat verilib ki, 
2019-cu ildə Azərbaycana dünya-
nın 193 ölkəsindən 3,2 milyon və 
ya əvvəlki illə müqayisədə 11,3 
faiz çox əcnəbi və vətəndaşlığı 
olmayan şəxs gəlib.

2019-cu ilin dekabr  ayında 
ölkəmizə gələn xarici vətəndaşların 
bank kartları vasitəsi ilə apardıqları 
əməliyyatları  2018-ci ilin dekabr ayı 
ilə müqayisədə 11,8 faiz arta-
raq 93 milyon manat təşkil edib. 
Ümumilikdə isə, 2019-cu ilin yanvar-
dekabr ayları ərzində Azərbaycana 
gələn xarici vətəndaşların bank 

kartları vasitəsi ilə apardıqları 
əməliyyatların dəyəri 1 milyard 257 
milyon manat təşkil edib.

“İxrac İcmalı”nda göstərilib ki, 
2019-cu ildə Azexport.az portalına 
596 milyon ABŞ dolları dəyərində 
ixrac sifarişləri daxil olub. 2018-ci 
illə müqayisədə 2019-cu ildə Azex-
port.az portalına daxil olan ixrac 
sifarişləri dəyər baxımından 16 
faiz artıb. 2019-cu ilin dekabr ayı 

ərzində isə Azexport.az portalına 
daxil olan sifarişlərin dəyəri 63,4 
milyon ABŞ dolları təşkil edib.

Məlumat üçün qeyd edək ki, 
2017-ci ilin yanvar ayından 2019-
cu ilin 31 dekabr tarixinə kimi (36 
ay ərzində) Azexport.az portalına 
dünyanın 141 ölkəsindən daxil 
olan ixrac sifarişlərinin dəyəri 1 
milyard 585 milyon ABŞ dolları 
təşkil edib.

“İxrac İcmalı”nda “Bir pəncərə” 
İxraca Dəstək Mərkəzinin fəaliyyəti 
barədə də məlumat verilib. Qeyd 
edilib ki, bu ilin yanvar ayında “Bir 
pəncərə” İxraca Dəstək Mərkəzi 
tərəfindən fiziki və hüquqi şəxslərə 
bir pəncərə prinsipi əsasında 
ixracla bağlı tələb olunan sertifi-
katlar verilib. “Bir pəncərə” İxraca 
Dəstək Mərkəzi vasitəsi ilə həyata 
keçirdikləri ixracın dəyəri isə 12,5 

milyon ABŞ dolları olub.
“İxrac İcmalı”nın yanvar 

sayında “Pay Ring” rəqəmsal 
ödəniş sisteminin icrasına başla-
nılması, Azərbaycan şirkətlərinin 
“Beynəlxalq Yaşıl Həftə 2020” 
sərgisində iştirak etmələri və s. 
məsələlər barədə də məlumatlar 
verilib.

“İxrac İcmalı”nın məqsədi 
sahibkarları ixracla bağlı 
maarifləndirməyə, yerli malların 
ənənəvi və yeni bazarlara çıxa-
rılması imkanlarını artırmağa və 
beynəlxalq bazarlara inteqrasiya 
prosesini sürətləndirməyə xidmət 
edir.

“İxrac İcmalı” ilə  
www.iqtisadi islahat.org saytının 
İcmallar bölümündə tanış olmaq 
 mümkündür.

“Xalq qəzeti”

İ qtisadi İslahatların Təhlili və Kommunikasiya 
Mərkəzinin “İxrac İcmalı”nın 2020-ci ilin yanvar sayı 
təqdim olunub. İcmalın bu sayında göstərilir ki, 2019-

cu ilin yanvar-dekabr ayları ərzində qeyri-neft sektoru üzrə 
ixrac 1 milyard 954 milyon ABŞ dolları təşkil edib. 2018-ci 
illə müqayisədə 2019-cu ildə qeyri-neft sektoru üzrə ixrac 
265 milyon ABŞ dolları və ya 15,7 faiz artıb. Ötən il ərzində 
Rusiyaya 690,6 milyon, Türkiyəyə 401,8 milyon, İsveçrəyə 
179 milyon, Gürcüstana 159,1 milyon və Ukraynaya 50,6 
milyon ABŞ dolları dəyərində qeyri-neft sektoruna aid mal 
ixrac olunub. 2018-ci ilin müvafiq dövrü ilə müqayisədə 
2019-cu ildə Rusiyaya qeyri-neft ixracı 11,5 faiz, Türkiyəyə 
16,5 faiz, İsveçrəyə 32,2 faiz, Gürcüstana 27,8 faiz və 
Ukraynaya 24,6 faiz artıb.

2019-cu ilin yanvar-dekabr 
aylarında "İxrac İcmalı"

Çinin “Huawei” şirkəti AZƏRTAC-la 
əməkdaşlığı genişləndirməkdə maraqlıdır

Əməkdaşlığın 
perspektivləri AZƏRTAC-
ın İdarə Heyətinin sədri 
Aslan Aslanov ilə “Huawei 
Azərbaycan” şirkətinin 
icraçı direktorunun müavini 
Yanq Zilonq və İdarəetmə 
Departamentinin satış me-
neceri Vu Xinin görüşündə 
müzakirə olunub. 

Azərbaycan və Çinin 
dost ölkələr olduğunu 
qeyd edən Aslan Asla-
nov dövlətimizin Çin ilə 
əməkdaşlığın daim inki-
şaf etdirilməsinə böyük 
əhəmiyyət verdiyini bildirib. 
Xatırladıb ki, Azərbaycan 
Prezidenti İlham Əliyev 
ötən ilin aprelində Pekində 
“Huawei” kompaniyasının 
sədri Lian Xuanı qəbul 
edərkən İKT sahəsində 
şirkətlə əməkdaşlığın 
perspektivlərindən danışıb. 

Bu, dövlətimizin başçısının 
şirkətin Azərbaycandakı 
fəaliyyətinə verdiyi önəmin 
bariz göstəricisidir. 

“AZƏRTAC ilə “Huawei” 
arasında əməkdaşlığın 
təməli bir neçə il əvvəl qo-
yulub. Agentliyimiz şirkətin 
ölkəmizdə həyata keçirdiyi 
bir sıra layihələrə informa-
siya dəstəyi verib. Əminəm 
ki, əlaqələrimiz daha da 
genişlənəcək və hər iki 
tərəf üçün faydalı olacaq”, - 
deyə sədr vurğulayıb. 

Görüşdə AZƏRTAC 
və Çinin Sinxua agentliyi 
arasında sıx tərəfdaşlıq 
əlaqələrindən söhbət açılıb. 
Bildirilib ki, agentlik, eyni 
zamanda, yüz milyondan 
çox oxucu auditoriyası 
olan China Daily qəzeti 
ilə də mütəmadi informa-
siya mübadiləsi aparır. 

Azərbaycanda fəaliyyət 
göstərən Konfutsi İnstitutu 
AZƏRTAC-ın əməkdaşları 
üçün Çin dili kursları təşkil 
edib. Agentlik beş ildən 
çoxdur ki, Çin dilində infor-
masiya yayır. 

Şirkətin Azərbaycanda 
uğurla fəaliyyət göstərdiyini 
qeyd edən Yanq Zilonq 
deyib: “Məqsədimiz 
Azərbaycanda yeni tex-
nologiyaların tətbiqinə, 
innovativ iqtisadiyyata 
keçid prosesinə töhfə 
verməkdir”. AZƏRTAC-
ın informasiya dəstəyi ilə 
bir sıra layihələrin həyata 
keçirildiyini xatırladan Yanq 
Zilonq təmsil etdiyi şirkətin 
agentliklə əməkdaşlığı 
daha da genişləndirməkdə 
maraqlı olduğunu söyləyib. 

Söhbət zamanı yeni 
texnologiyaların medi-
aya təsirləri, AZƏRTAC 
və “Huawei” arasında 
əməkdaşlığın perspektiv 
istiqamətləri, əlaqələri yeni 
müstəviyə çıxarmaq üçün 
müqavilə imzalanmasının 
mümkünlüyü barədə fikir 
mübadiləsi aparılıb. 

AZƏRTAC və Çinin informasiya-kommunika-
siya texnologiyaları sahəsində dünyanın apa-
rıcı şirkətlərindən biri olan “Huawei” əlaqələri 
genişləndirəcək. 

Dağlıq Qarabağ münaqişəsinin Aland 
adaları presedenti ilə müqayisəli 

təhlili aparılan kitabın təqdimatı olub
AZƏRTAC xəbər verir 

ki, Diasporla İş üzrə Dövlət 
Komitəsi ilə birgə əməkdaşlıq 
çərçivəsində təşkil olunan 
tədbirdə çıxış edən BMTM-
in sədri Fərid Şəfiyev 
Ermənistan-Azərbaycan 
münaqişəsinə həsr olunmuş 
kitabda Dağlıq Qarabağ 
üçün mümkün muxtariyyət 
modelindən söz açıldığını, 
bu baxımdan Finlandiya-
da yerləşən Aland adaları 
məsələsi ilə müqayisəli 
təhlilin aparıldığını bildirib. 

F.Şəfiyevin sözlərinə 
görə, beyin mərkəzi ola-
raq BMTM Azərbaycanın 
xarici siyasətinə, xüsusilə 
Ermənistan-Azərbaycan 
münaqişəsinə dair 
müzakirələrə böyük 
önəm verir. “Təəssüf ki, 
münaqişənin həlli ilə bağ-

lı danışıqlar prosesində 
irəliləyiş yoxdur. Dağlıq 
Qarabağ üçün muxtariyyət 
modelinin müzakirəsi hələ də 
aktualdır. Azərbaycanın möv-
qeyi Dağlıq Qarabağda yaşa-
yan əhaliyə - ermənilərə və 
azərbaycanlılara muxtariyyət 
statusu verməkdən ibarətdir. 

Bu kitab Finlandiyanın Aland 
adaları modeli ilə müqayisə 
imkanı təqdim edir. Kitabda 
müəllifə məxsus tövsiyələrlə 
bağlı müəyyən tərəddüdlərim 
olsa da, bütün hallarda bu 
kimi müzakirələr aparmaq 

hər zaman faydalıdır”, – deyə 
o bildirib.

BMTM-in şöbə müdi-
ri Fuad Çıraqov müəllifin 
fəaliyyəti barədə məlumat 
verib və kitabın çox vacib 
bir vaxtda ərsəyə gəldiyini 
vurğulayıb. Onun sözlərinə 
görə, bu kitab 2010-cu ildən 

indiyədək Dağlıq Qarabağ 
münaqişəsini beynəlxalq hü-
quq nöqteyi-nəzərindən təhlil 
edən Qərbdə çap olunan 
yeganə nəşrdir. 

İsveçin Malmö Univer-
sitetinin dosenti, kitabın 
müəllifi Kamal Makili Əliyev 
bildirib ki, Ermənistan-
Azərbaycan münaqişəsinə 
dair beynəlxalq hüquq 
xüsusilə Qərb nəşrlərində 
bu günə qədər kifayət qədər 
öyrənilməyib. Onun sözlərinə 
görə, müəllifi olduğu kitab-
da isə beynəlxalq hüquq 
nöqteyi-nəzərindən Aland 
modeli ilə Ermənistan-
Azərbaycan münaqişəsinin 
müqayisəli təhlili aparılır: 
“Araşdırmalar göstərir ki, 
Aland modelini Dağlıq Qara-
bağ münaqişəsinə tam ola-
raq tətbiq etmək mümkün de-
yil, lakin onun müəyyən vacib 
elementlərini bu münaqişənin 
həllinə tətbiq etmək olar. 
Kitabda Aland modelindən 
çıxış edilərək muxtariyyət, 
özünüidarəetmə, azlıqların 
hüquqları və digər məsələlər 
nəzərdən keçirilir”.

Tədbir müzakirələrlə 
davam edib. 

Yanvarın 29-da Beynəlxalq Münasibətlərin Təhlili Mərkəzində (BMTM) 
azərbaycanlı alim Kamal Makili Əliyevin “Mübahisəli ərazilər və 
beynəlxalq hüquq: Dağlıq Qarabağ münaqişəsinin Aland adaları prese-
denti ilə müqayisəli təhlili” adlı kitabının təqdimat mərasimi keçirilib. 

“Azərsu” ASC-nin 
sədri Ağcabədidə 

vətəndaşları qəbul edib

ASC-nin İctimaiyyətlə əlaqələr şöbəsindən 
AZƏRTAC-a bildirilib ki, qəbuldan əvvəl Q.Hüseynov və 
Ağcabədi Rayon İcra Hakimiyyətinin başçısı Rafil Hü-
seynov ümummilli lider Heydər Əliyevin abidəsini ziyarət 
edib, önünə gül dəstəsi düzərək əziz xatirəsinə ehtiramla-
rını bildiriblər.

Ağcabədi şəhərindəki 5 saylı Regional Suka-
nal İdarəsinin inzibati binasında keçirilən qəbulda 
Ağcabədi və Laçın rayonlarından 53 nəfər iştirak edib. 
Vətəndaşların müraciətləri içməli su təchizatı və kanaliza-
siya xidmətləri, işə qəbul və digər məsələlərlə bağlı olub.

 Hər bir vətəndaşı dinləyən “Azərsu” ASC-nin 
sədri müraciətlərin qısa müddətdə araşdırılaraq zəruri 
tədbirlərin görülməsi barədə aidiyyəti struktur bölmələrinin 
rəhbərlərinə tapşırıqlar verib. Vətəndaşlar tərəfindən qal-
dırılan məsələlərin bir qismi yerində həll olunub, araşdırıl-
masına ehtiyac olan müraciətlər nəzarətə götürülüb.

Sakinlər bölgələrdə vətəndaşların qəbulu və 
müraciətlərinə baxılması üçün rahat və əlverişli şərait 
yaradılmasından razılıqlarını dilə gətirərək göstərilən 
diqqət və qayğıya görə Prezident İlham Əliyevə 
minnətdarlıqlarını bildiriblər.

M ərkəzi icra hakimiyyəti orqanları, digər 
qurumların rəhbərlərinin və onla-
rın müavinlərinin 2020-ci ilin yanvar 

ayında şəhər və rayonlarda vətəndaşların 
qəbulu cədvəlinə uyğun olaraq, “Azərsu” Açıq 
Səhmdar Cəmiyyətinin (ASC) sədri Qorxmaz 
Hüseynov Ağcabədi şəhərində Ağcabədi və 
Laçın rayonlarının sakinlərini qəbul edib. 

